
ਪ੍ਰੇਮ-ਰੋਗ





ਤੋਰ ਦਿਤਾ। ਧੀਆਂ ਤੇ ਗਊਆਂ, ਸਿਆਣਿਆਂ ਨੇ ਇਕ ਹੀ ਮਿਥੀਆਂ ਨੇ। ਜਿਵੇਂ ਗਊ ਦਾ ਰੱਸਾ, ਜਿਸ ਦੇ ਹਥ ਦੇ ਦਿਓ ਵਿਚਾਰਾ ਪਸ਼ੂ ਉਸੇ ਦੇ ਪਿਛੇ ਪਿਛੇ ਤੁਰ ਪੈਂਦਾ ਹੈ, ਤਿਵੇਂ ਧੀਆਂ ਦਾ ਪੱਲਾ ਜਿਸ ਦੇ ਹਥ ਦੇ ਦੇਵੋ, ਵਿਚਾਰੀਆਂ ਉਸੇ ਦੇ ਪਿਛੇ ਪਿਛੇ ਤੁਰ ਪੈਂਦੀਆਂ ਨੇ । ਇਵੇਂ ਹੀ ਚਿਤ੍ਰਾ ਨੂੰ ਮਨੋਹਰ ਦੇ ਲੜ ਲੱਗਣਾ ਪਿਆ। ਮਾਂ ਖੁਸ਼ ਸੀ; ਮੇਰੀ ਧੀ ਅਮੀਰਾਂ ਦੇ ਘਰ ਚਲੀ ਗਈ ਹੈ, ਦੋ ਦਿਨ ਸੁਖ ਦੇ ਕਟੇਗੀ। ਮਨੋਹਰ ਖੁਸ਼ ਸੀ ਉਸ ਨੂੰ ਪਿੰਡ ਦੀਆਂ ਸੁੰਦਰੀਆਂ ਦੀ ਸਰਦਾਰਾ ਮਿਲ ਗਈ ਸੀ। ਪਰ ਕੀ ਇਹਨਾਂ ਨੇ ਆਪਣੀ ਖੁਸ਼ੀ ਵਿਚ ਵਿਚਾਰੀ ਚਿਤ੍ਰਾ ਦਾ ਵੀ ਖਿਆਲ ਕੀਤਾ। ਓਹ ਵਿਚਾਰੀ ਚੌਥੀ ਲਾਂਵ ਤਕ ਵੀ ਈਸ਼ਵਰ ਅਗੇ ਪ੍ਰਾਰਥਨਾ ਕਰਦੀ ਰਹੀ ਸੀ ਕਿ ਹੇ ਈਸ਼ਵਰ! ਅਜੇ ਵੀ ਮੈਨੂੰ ਏਸ ਅਤਿਆਚਾਰ ਤੋਂ ਬਚਾ ਲੈ। ਮੈਂ ਆਪਣਾ ਪਤੀ ਕੁਮਾਰ ਨੂੰ ਵਰ ਚੁਕੀ ਹਾਂ । ਮੈਂ ਹੋਰ ਕਿਸੇ ਦੀ ਵੀ ਨਾ ਹੋ ਸਕਾਂਗੀ। ਪਰ ਸੁਣੀ ਨਾ ਗਈ ਉਸ ਦੀ ਪ੍ਰਾਰਥਨਾ। ਉਹ ਉਦਾਸ ਜੇਹੀ ਹੋਈ ਮਨੋਹਰ ਦੇ ਕਮਰੇ ਵਿਚ ਬੈਠੀ ਹੈ। ਖਿਆਲ ਨਦੀ ਦੇ ਲਾਗਲੀ ਬੱਗੀਆ ਵਿਚ ਗਿਆ ਹੋਇਆ ਹੈ, ਓਥੇ ਹੀ ਇਕ ਪੇੜ ਦੇ ਨਾਲ ਲੱਗਾ ਹੋਇਆ ਕੁਮਾਰ ਹੰਝੂ ਵਹਾਂਦਾ ਹੋਇਆ ਉਸ ਨੂੰ ਕਹਿ ਰਿਹਾ ਹੈ 'ਚਿਤ੍ਰਾ! ਤਾਂ ਸਾਡਾ ਪ੍ਰੇਮ ਵੀ ਇਕ ਸੁਪਨਾ ਹੋ ਜਾਵੇਗਾ?'

ਚਿਤ੍ਰਾ ਕੁਮਾਰ ਦੀ ਖਿਆਲੀ ਮੂਰਤ ਨੂੰ ਕੁਝ ਜਵਾਬ ਨਾ ਦੇ ਸਕੀ ਪਰ ਉਸ ਦੀਆਂ ਅੱਖੀਆਂ ਵਿਚੋਂ ਵਗ ਰਹੇ ਹੰਝੂ ਸ਼ਾਇਦ ਕਰ ਰਹੇ ਸਨ ਕੋਸ਼ਸ਼, ਬੱਗੀਆ ਵਿਚ ਕਲੇ ਬੈਠੇ

		 ਇਸ ਸਫ਼ੇ ਵਿੱਚ ਆਖ਼ਰੀ ਸੋਧ 6 ਦਸੰਬਰ 2019 ਨੂੰ 13:09 ਵਜੇ ਹੋਈ।
	ਇਹ ਲਿਖਤ  ਕ੍ਰਿਏਟਿਵ ਕਾਮਨਜ਼ ਐਟਰੀਬਿਊਸ਼ਨ-ਸ਼ੇਅਰਅਲਾਈਕ ਲਸੰਸ ਤਹਿਤ ਉਪਲਬਧ ਹੈ;
ਹੋਰ ਸ਼ਰਤਾਂ ਲਾਗੂ ਹੋ ਸਕਦੀਆਂ ਹਨ।
ਹੋਰ ਜਾਣਕਾਰੀ ਲਈ
ਵਰਤੋਂ ਦੀਆਂ ਸ਼ਰਤਾਂ ਵੇਖੋ

